
Нашрияи тарбияи њарбию ватанпарастии Гвардияи миллии Љумњурии Тољикистон

Барои њифзи Ватан, тањкими Истиќлолият 
ва амнияти миллї тайёрем!

Эмомалї Рањмон

Барои њар миллату ќавми озо-
дандешу озодихоњ истиќлол па-
дидаи бузургест, ки  гузаштаву 
имрўзаи онњоро таќвият  бахши-
да,  љањони наверо ба рўяшон боз 
мекунад. Барои мардуми куњан-
бунёд ва шарафманди тољик низ 
Истиќлол яке аз љашнњои  сарна-
виштсози таърихї, бунёди дав-
латдории навин ва худшиносии 
миллї ба шумор меравад. Халќи 
тољик дар масири таърих роњњои 
пурпечутоби зиёдеро тай  карда, 
сада ба сада, сол то сол зиндагї, 
љањонбинї ва тафаккури худро 
дигар намуда, пирўзињои дилхоњ 
ба даст овардааст, аммо бењта-
рин дастовард, бењтарин пирўзї  
Истиќлоли давлатї мебошад, ки 
тањкурсии Тољикистони навинро 
тарњрезї намудааст. Миллати 
бофарњанги мо тўли 32 сол ме-
шавад, ки ин неъмати бебањоро 
чун гавњараки чашм муњофизат 
менамояд. – «Зеро Истиќлоли 
давлатї бузургтарин ва муќад-
дастарин неъмат, нишонаи олии 
њувияти миллї, ифтихор ва но-
муси ватандорї, рамзи њастии 
миллати бостонї ва соњибихти-
ёру соњибдавлати тољик ва асоси 
хушбахтиву сарбаландии соки-
нони Тољикистон мебошад».

Таърих гувоњ аст, ки  аксар 
давлатњо истиќлоли комил ба 
даст овардаанд, вале онро муњо-
физат карда натавониста, озодии 
хешро аз даст додаанд. 

Мусаллам аст, ки ояндаи мил-
латамон дар дасти худи мост ва 
барои расидан ба лањзањои пур-
нишот ва масарратбахш, ки ња-
дяи истиќлол аст, мардуми тољик 
монеа ва хатарњои зиёдеро паси 
сар намудаанд. Бахусус солњои 
аввали истиќлол пур аз дањшату 
фољеа, азияту машаќќат, тањќиру 
маломат ва залолату кароњат 
буд. Хатари аз байн рафтани 
давлати љавони тољикон ва паро-
канда гардидани миллати тољик 
фољиаи асосии он рўзгор буд. Ба-
рои миллатро аз ин фољиаи нан-
гин рањонидан, иродаи ќавї ва 
зарофати рафеъ лозим буд. 
Хомўш кардани оташи љанг, 
ќатъ кардани хунрезї, барќарор-
созии сулњу оромї ва амну осои-
ши мардум масъалаи асосї ба 
шумор мерафт.  Мардуми сарза-
мини тољик аз он шукргузоранд, 
ки тањти роњбарии Асосгузори 
сулњу вањдати миллї, Пешвои 
миллат, Президенти Љумњурии 
Тољикистон, муњтарам Эмомалї 
Рањмон кишвари мо дар бунёди 
љомеаи навини дунявї ва демо-

ХУЉАСТА БОД, ИСТИЌБОЛИ ИСТИЌЛОЛ!
кратї роњи пуршараферо тай на-
муда, музаффариятњои Истиќло-
ли давлатиро њифз карда 
тавонистанд. Ин аз он шањодат 
медињад, ки миллати тамаддуно-
фари мо дар ободии Ватани хеш 
тамоми њастиро бахшида, ба 
ќуллањои мурод расидаанд.

Истиќлол моро соњиби тољу 
тахт, Парчам, Нишон, Суруди 
миллї ва Конститутсияи љадид 
намуд. Ба даст овардани ис-
тиќлоли давлатї барои миллати 
тољик нишони олии ватандорї, 

созандагию ободї, бахту нишот 
ва сулњу субот буда, сарнавишти 
мардумро ба таври куллї таво-
нист дигар намояд. 

Истиќлол барои тољикон 
баќои симои миллат, нишон аз 
пойдории давлат, рамзи асолату 
њувият, шиносномаи миллат ва 
шаъну эътибор дар  љомеаи 
љањонї мебошад. 

Чуноне ки Сарвари давлат 
муњтарам Эмомалї Рањмон таъ-
кид менамоянд: «Истиќлоли дав-
латї дастоварди бебањоест, ки 

сарнавишти халќамон ва ояндаи 
давлатдории миллии моро муай-
ян намуд ва имконият фароњам 
овард, ки мо забону фарњанг, ар-
зишњои миллї ва анъанањои аљ-
додиамонро эњё намоем ва барои 
рушди минбаъдаи онњо зами-
нањои мустањкам гузорем».

Дар њаќиќат истиќлол имко-
ният фароњам овард, ки тамоми 
соњањои хољагии халќи кишвар 
ба дараљаи баланд рушду нумў 
ёбад. Симои шањру дењоти 
кишвар ба куллї дигар шуд. Бо 
дасти тавонои истиќлол сар то 
сари Тољикистон обод шуда, ба 
кишвари сайёњї табдил ёфт. 

Кишвари мо њоло дар марњи-
лаи созандагї ва бунёдкорињо 
ќарор дорад. Бунёди роњњои мо-
шингарди Кўлоб – Ќалъаи хумб, 
Шоѓун – Зигар, Душанбе – Ча-
ноќ – Бўстон, Душанбе – Вањдат 
– Данѓара, роњи оњани Кўлоб – 
Бохтар, наќбњои Истиќлол, Чор-
маѓзак, «Шар – шар», неру-
гоњњои барќии обии  «Роѓун», 
«Сангтўда – 1», «Сангтўда – 2», 
«Помир – 1» ва дањњо неругоњњои 
хурду бузург сохта ба истифода 
дода шуданд, ки барои пешраф-
ти њамаљонибаи кишвар маври-
ди бањрабардорї ќарор гирифта-
анд.

Ба шарофати сиёсати оќило-
наи Сарвари давлат дар солњои 
соњибистиќлолї Тољикистон ба 
кишвари намунаи  дурахшони  
њифзи сулњ, тањкими вањдати 
миллї, баланд бардоштани 
њуќуќњои инсон ва фароњам 
овардани фазои солими амну 
осоиш мубаддал гардид.

Аминем, ки Истиќлоли давла-
тии тољик љовидона аст ва њељ 
неруе онро халалдор сохта наме-
тавонад, зеро мардуми мо онро 
гиромї дошта, мисли гавњараки 
чашм муњофизат мекунанд.

Саодат Сатторї     

Ҳифзи истиқлолу 
озодии давлат ва 
расидан ба чунин 
ҷашнҳои бузург, 
пеш аз ҳама, 
натиҷаи хизмати 
содиқонаву  ватан-
дӯстонаи ҷузъу 
томҳои Артиши 
миллии кишвар 
мебошад.

Воќеан, имрўз кулли мардуми шарафманди диёр сарбаланду сарафроз аз 
онанд, ки љашни бузургу таърихї- Истиќлолияти давлатии Тољикистони 
азиз ва 30-солагии Артиши миллиро дар фазои осоишта љашн мегиранд. 
Иштирок ва сањм гузоштан дар тантанањои љашнї барои њар як шањрван-
ди кишвар мояи ифтихору шарафмандї мебошад. 

Бояд ќайд намоем, ки дар арафаи ин љашнњои бузург 3-юми сентябр - 
Рўзи таъсисёбии Гвардияи миллии Љумњурии Тољикистон низ таљлил карда 
мешавад. Њайати шахсии Гвардияи миллї барои пуршукўњ ва бо дасто-
вардњои намоён љашн гирифтани ин санањои муњими таърихї њамаљониба 
омодагї доранд. 

Дар њимояи истиќлолу озодии ватан
Њайати шахсии Ќуввањои Мусаллањ ва корман-

дони маќомоти њифзи њуќуќ дар њимояи истиќло-
лу озодии ватан ва дастовардњои таърихии он- 
сулњу оромї, суботи сиёсї ва вањдати миллї, 
бунёди давлати демократї ва њуќуќбунёду дунявии 
Тољикистон, њифзи марзу буми сарзамини аљдодї, 
таъмини амнияти давлат ва осоиши љомеа сањми 
басо арзишманд доранд.

Эмомалї Рањмон 

Бо шукўњу шањомати хоса таљ-
лил намудани 32 – солагии Ис-
тиќлолияти давлатии Тољикистон, 
30-юмин солгарди таъсисёбии Ар-
тиши миллї ва Рўзи таъсисёбии 
Гвардияи миллии Љумњурии Тољи-
кистон ањамияти бузурги таърихи-
ву сиёсї дорад. Имрўзњо, ки мо дар 
чорабинињои омодагї ба баргузо-
рии ин санањои бузурги миллї 
иштирок дорем, бо боварии комил 
гуфта метавонем, ки эњсоси ифти-
хору ватандорї дар чењраи њар як 
хизматчии њарбї њувайдост.

Таъсиси артиш ва роњи тайна-
мудаи он дар таърихи навини тољи-
кон рўйдоди муњим буда, наќшу 
рисолати низомиёнро дар тамоми 
ин давра метавон арзишманд маъ-
нидод кард. Чуноне ки Президенти 
Љумњурии Тољикистон-Сарфар-
мондењи Олии Ќуввањои Мусал-
лањи Љумњурии Тољикистон муњта-
рам Эмомалї Рањмон бо изњори 
ќаноатмандї пайваста таъкид ме-
доранд, ки «Мо ба афсарону сар-
бозони далеру љасури Ќуввањои 
Мусаллањи давлати соњибистиќло-
ли худ, ки фарзандони миллати 
соњибмаърифату тамаддунсоз ва 
ободгару созандаи тољик мебо-
шанд, ифтихор мекунем. Мо аз сањ-
ми басо арзандаи њайати шахсии 
Ќуввањои Мусаллањ, кормандони 
маќомоти њифзи њуќуќ ва собиќа-
дорон дар њимояи истиќлолу озо-
дии Ватан ва дастовардњои бузургу 
таърихии халќамон-сулњу оромї, 
суботи сиёсї, вањдати миллї, њиф-
зи марзњои муќаддаси  давлатии 
тољикон, таъмини амнияти давлат 
ва халќи Тољикистон њамеша си-
посгузорем…»

Аз фурсати муносиб истифода 
бурда, њама хизматчиёни њарбиро 
бо љашнњои дар пешистода табри-
ку муборакбод мегўям. Мо њамеша 
кўшиш мекунем, ки бо хизмати шо-
иставу софдилона ба боварии 
Пешвои миллат сазовор бошем ва 
ба халќу Ватан содиќона хизмат 
мекунем.  

Хизматчиёни њарбии Ќуввањои Мусаллањ ва ди-
гар кормандони сохторњои низомиву маќомоти 
њифзи њуќуќи кишвар барои таљлили пуршукўњи 
љашни истиќлол омодагї мегиранд. Дар назар аст, 
ки ба муносибати љашни 32- солагии Истиќлоли 
давлатї паради њарбї бо иштироки Асосгузори 
сулњу вањдати миллї, Пешвои миллат, Президен-
ти Љумњурии Тољикистон муњтарам Эмомалї 
Рањмон баргузор карда шавад. Бо чанде аз хизмат-
чиёни њарбї перомуни таљлили ин љашнњои бузурги 
миллї ва рисолати артиш суњбат намудем. 

Полковники гвардия
Муњаммаднаим СОБИРИЁН,

муовини фармондењи
 Гвардияи миллї 

оид ба корњои сиёсї-тарбиявї

Дар тўли 30 сол Артиши миллї 
роњеро тай кардааст, ки воќеан 
таърихист. Агар сањифањои ин таъ-
рихро вараќ гардонем, бо корно-
ма, ќањрамонї, љасорату садоќат 
ва љоннисорињои афсарону сарбо-
зон ошно мегардем. Нахустин 
солњои соњибистиќлолии кишвар 
хизмат дар сафњои Артиш аз њар 
љињат мушкилу сангин буд. Чуноне 
ки Пешвои миллат таъкид меку-
нанд “Сарбозони Ќуввањои Му-
саллањ дар солњои аввали истиќло-
лият- дар шароите, ки сару либос 
ва силоњу лавозимоти дуруст надо-
штанд, дар барќарор намудани со-
хти конститутсионї љонбозињои 
зиёде карданд ва њазорон нафари 
онњо дар ин роњ ќурбон шуданд, ки 
хотираи неки муборизони роњи 
озодиро халќи сипосгузори тољик 

Подполковники гвардия
 Сафаралї ШЕРАЛИЗОДА,

 сардори шуъба, раёсати корњои 
сиёсї-тарбиявии фармондењї

њељ ваќт фаромўш намекунад”. Ал-
батта, дар ин миён сањми афсарону 
сарбозони Гвардияи миллї хеле 
назаррас мебошад. Хизмати шоис-
та, далериву шуљоати хизматчиёни 
њарбиро ба инобат гирифта, 307 
нафари онњо аз љониби Њукумати 
Љумњурии Тољикистон бо муко-
фотњои давлатї сарфароз гардони-
да шудаанд. Мо хотираи ин љавон-
мардонро њамеша пос медорем ва 
номи неки онњоро њаргиз фаромўш 
намекунем.

- Њанўз 17 сол доштам, ки хизма-
ти њарбиро интихоб кардам. То 
имрўз, яъне 25 сол аз ин касби пур-
шараф нон мехўрам, фарзандо-
намро низ дар рўњияи хизмат ба ва-
тан тарбия мекунам. 
Ифтихормандиву сарбаландии во-
лидонам њам аз хизмати њарбї, 
касби интихобнамудаи мо - барода-
рон мебошад. 

Асоси устувории њар як давлати 
пуриќтидор аз истиќлолияти коми-
ли он вобастагї дорад, њамчунин 
рушду пешрафташ. Пойдории ис-
тиќлолу озодї, амният, њифзу мудо-
фиаи онро артиш таъмин менамояд. 

Истиќлолияти давлатии Тољики-
стон, барои мардуми шарафманди 
тољик дастоварди беназир мебошад 
ва он бо хиради азалї ва талошу љо-
нисорињои мардум ва Пешвои мил-
лат муњтарам Эмомалї Рањмон 
тањким ёфтааст. Яке аз нахустин да-

Подполковники гвардия
 Диловар НОСИРЗОДА,

 муовини командири
 ќисми њарбии 051055 оид 

ба аслиња ва техникаи њарбї 

стоварди соњибистиќлолї таъсиси 
Артиши миллї мебошад. Артиши 
миллї аз рўзњои аввали таъсис дар 
барќарор намудани сохти консти-
тутсионї ва пойдории аркони дав-
латдорї сањми арзанда дошта, 
имрўз њамчун сутуни истиќлол ва 
сипари боэътимоди ватан рисолати 
худро анљом медињад. Барои мо хиз-
матчиёни њарбї боиси шарафмандї 
аст, ки дар сафи Гвардияи миллї 
њамчун фарзандони содиќу тавоно 
хизмат мекунем, аз Ватану миллати 
худ дифоъ мекунем ва дар ќатори 
мардуми сарбаланди кишвар љашни 
32- солагии Истиќлоли давлатиро 
таљлил менамоем.

Горди миллї - чењраи њомиёни Ватан
Барои идомаи бомароми раванди созандагӣ ва ҷиҳати боз ҳам пешрафта гарди-

дани давлати соҳибихтиёри мо, хизматчиёни ҳарбии Қувваҳои Мусаллаҳ ва кор-
мандони мақомоти ҳифзи ҳуқуқи кишвар, ки сипари боэътимоди давлат ва ҳомии 
қонунияту тартиботи ҷамъиятӣ мебошед, бояд беш аз ҳар вақти дигар ҳушёру 
зирак ва омодаи ҳифзи амният, оромӣ ва суботи ҷомеа бошанд. 

Шумо афсарону сарбозон, ки то имрӯз дар бунёди ҷомеаи демократӣ, ҳуқуқбу-
нёду дунявӣ, ҳифзи марзу буми Ватан, таъмини амнияти давлат, таҳкими субо-
ту оромии ҷомеа ва волоияти қонун саҳми бузург гузоштаед, бояд минбаъд низ 
барои ҳимояи Ватан, истиқлолу озодӣ ва зиндагии осудаи мардум аз ҳама гуна 
таҳдиду хатарҳо омода бошед.

Эмомалӣ Раҳмон

- Мардуми сарбаланди кишвар 
дар арафаи љашни бузурги миллї 
ќарор доранд. Мо хизматчиёни 
њарбї низ шарики шодиву нишоти 
сокинони кишварем. Бо ифтихор 
иброз медорем, ки Ќуввањои Му-
саллањ рисолати муќаддаси худро 
барои њифзи марзу бум, зиндагии 
осоиштаи мардуми Тољикистон бо 
устувориву фидокорї иљро карда 
истодааст. Мо пеш аз њама ба да-
стуру њидоятњои Пешвои муаззами 
миллат такя карда, дар пайравї ба 
иќдомњои созандаву бунёдкорона-
ашон вазифањои бар душ доштаа-
монро сарбаландона иљро меку-
нем. Сарфармондењи Олии 
Ќуввањои Мусаллањи Љумњурии 
Тољикистон генерали артиш муњта-
рам Эмомалї Рањмон пайваста ба 
насли љавонамон мурољиат карда, 
таъкид мекунанд, ки «Шумо бояд 
Ватанро дар баробари модари худ 
дўст доред, ќадр кунед ва њифз на-
моед». Албатта, ин суханон рањна-
мои хизмат ва зиндагии њар яки 
мост.

Подполковники гвардия 
Алиљон КАРИМЗОДА, 
сардори шуъба, раёсати

 аслиња ва техникаи 
њарбии фармондењї

-Мо як гурўњ хизматчиёни њар-
бї-занон, ки дар вилояти Суѓд хиз-
мати њарбиро пеш мебарем, аз 
иштирокамон дар машќњои омода-
гї ба паради њарбї, ба муносибати 
љашнњои бузурги миллї бенињоят 
хурсандем ва ифтихор дорем. 

Ман 26 сол мешавад, ки дар 
Гвардияи миллии Љумњурии Тољи-
кистон хизмат мекунам. Тамоми 
зиндагї, бурду бохти њаётам ба хиз-
мати њарбї пайваста аст. Лањзањои 
фаромўшнашавандаву нотакрор бо 
њамхизматон, бонувони ватандўсту 
мењрубон, дўстону наздикон хеле 
зиёданд. Вале дар арафаи љашни 
30-солагии Артиши миллї таъкид 
карданиям, ки албатта, мењнату зањ-
мати мо занон њамеша аз љониби 
Њукумати Љумњурии Тољикистон 
ќадрдонї мешавад. Ман бевосита аз 
љониби Пешвои миллат бо медали 
«Хизмати шоиста» сарфароз гарди-
дам, ки ин на танњо барои ман, њам-
чунин барои ањли хонадонам боиси 
ифтихору сарбаландї буд.

Љашнњои бузурги миллиро ба 
кулли хизматчиёни њарбї табрик 
гуфта, мехоњем фазои Тољикистон 
софу беѓубор, мардумонаш хушрўз 
ва сулњу вањдати миллї њамеша пой-
дор бошад. 

Майори гвардия 
Муњаббат ЌОБИЛЗОДА, 

ќисми њарбии 051056

- Ман соли дуюм аст, ки дар 
Гвардияи миллї фаъолият дорам. 
Хизмат дар ин сохтори бонуфузи 
низомї бароям боиси ифтихор аст 
ва бо ќаноатмандї иброз медорам, 
ки аз бонувони ќисми њарбї бисёр 
мушкилињои кору зиндагиро омўх-
там. Онњо бисёр самимї, мењрубо-
ну хоксоранд. Сарвари давлат пай-
васта таъкид мекунанд, ки хизмати 
њарбї мактаби омўзиш аст. Ман ба 
ин њикмат ќоил шудам. Бо боварї 
мегўям, ки мисли дигар бонувони 
ќисми њарбї таљрибаву зиракї ан-
дўхта, ба Президент, ба Ватан со-
диќона хизмат мекунам. Албатта, 
дар як саф бо ин хизматчиёни њар-
бї -модарони њалиму хоксор ќадам 
задан ва љашни 32- солагии Ис-
тиќлоли давлатии Тољикистон ва 
30-юмин солгарди Ќуввањои Му-
саллањи Љумњурии Тољикистонро 
таљлил кардан, бароям боиси иф-
тихор аст. 

Прапоршики гвардия 
Навбањор МАШАРИПОВА,

 ќисми њарбии 051056  

Ифтихори мо зи Истиќлоли мост,
Аз сафои бахту аз иќболи мост.
Соњибистиќлолу соњибдавлатем,
Мурѓи дунёи фарањ њамболи мост.
Шукри ободии даврон мекунем,
Шукри хоки Тољикистон мекунем.
Љонфидо чун Коваи оњангарем,
Сарбадорон - дар дифои кишварем.
Парчами нанг аз ватандорӣ ба каф,
Шўњраташро аз фалак боло барем.
Њамчу фарзанди вафодори ватан,
Дар вафояш бигзарем аз љону тан.
Мулки худро боѓу бўстон мекунем,
Сабзу хуррам чун гулистон мекунем.
Бо сарафрозиву бо азму талош,
Зиндагии хубу шоён мекунем.
Шукри ободии даврон мекунем,
Шукри хоки Тољикистон мекунем.    

Истиќлол
Сафар АМИРХОН

Истиқлолият–сарчашмаи пирўзиҳо

Ватан чун Модар мафњуми 
муќаддас ва баѓоят дўстдошта-
нист. Нафаре, ки хонадон ва азизо-
ни худро дўст дорад, бешак Ватан-
ро низ дўст ва муќаддасу гиромї 
медонад. Аз сањифањои таърих 
огоњ њастем, ки абармардони хи-
рад, ќањрамонону диловарони 
шуљои Ватан чї гуна давлат, мил-
лат ва сарзамини хешро дўст до-
шта, бањри бегазанду љовидон 
мондани он љонисорї кардаанд. Аз 
ин рў, таърих ќањрамониву љонфи-
доии фарзандони асили хешро њељ 
гоњ фаромўш намекунад ва номи 
њар якеро бо хатњои заррин сабт 
намудааст. 

Љонфидої ва ватандўстии фар-
зандони баору номуси кишварро 
дар раванди барќарорсозии сулњу 
вањдати миллї дар Тољикистони 
азиз, њифзи дастовардњои истиќло-
лият бењтарин намунаи ватандори-
ву мењанпарастї метавон унвон 
кард. Бо ифтихор ва ќадршиносї 
ёдрас  мешавем, ки дар он давраи 
њасос, дар ќатори роњбарияти олии 
кишвар сарбозону афсарони Арти-
ши миллї дар пойдории сулњу су-
бот ва таъмини амният сањми ар-
занда гузоштанд. 

Имрўз хизмат кардан дар сафи 
родмардону љавонмардони далеру 
шуљо воќеан давоми мантиќии 
кори мардони асили Ватан ва дўст-
доштани он мебошад. Сафњои Ар-
тиши миллиро љавонони ватандў-
сту худогоњ пурра мегардонанд.

Нафаре, ки ба хизмати њарбї 
мепайвандад, муќаддас будани Ва-
тан-Модар ва арзиши олї доштани 
онро медонад. Зеро аксарият дар 
оила тавре ба воя мерасанд, ки во-
лидон онњоро дар рўњияи ватандў-
стиву ватандорї тарбия намуданд. 
Њангоми суњбат бо сарбозон ва во-
лидонашон шоњиди он мегардем, 
ки зиёданд нафароне, ки барои хиз-

мат дар сафњои Артиш љањду та-
лош менамоянд. Сарбозону сер-
жантони далеру шуљо дар ќатори 
афсарону прапоршикон бањри 
њифзу њимояи Ватан содиќона хиз-
мат мекунанд. Ќисме аз онњо баъди 
ба анљом расидани хизмати 
муњлатноки њатмї дар сафи Ќув-
вањои Мусаллањ хизматро њамчун 
касб интихоб намуда, идома ме-
дињанд. Дар ин радиф мехоњам, 
нуќтаи муњимеро вобаста ба инти-
хоби касб ва шарафмандона хиз-
мат кардан баён намоям. Бузургон 
бењуда нагуфтаанд, ки дар ватан-
дорї ба кор ояд дили як бо забон. 
Имрўз љавонон дар њама бахшњои 
њаёти љомеа фаъолияти густурда 
доранд. Дар пешрафти иќтисодиёт, 
сиёсат, саноат, илму маориф, тан-
дурустї, сайёњиву соњибкорї ва ди-
гар самтњои муњими љомеа сањми 
муносиб мегузоранд. 

Нест соњае, ки љавонон дар 
пешрафти он сањм надошта бо-
шанд. Боиси ифтихор аст, ки 
Пешвои миллат муњтарам
Эмомалї Рањмон мањз ба љавонон 
такя мекунанд ва дар яке аз сухан-
ронияшон иброз намуданд, ки мо 
дар сиёсати худ љавононро неруи 

созандаву бунёдкор, пешбарандаи 
љомеаи навини кишварамон ва 
ояндаи халќамон эълон кардем ва 
дар њалли њамаи масъалањои њаёти 
љомеа ва давлат то имрўз ба онњо 
такя мекунем. Дар маљмўъ, љаво-
нон дар рушду нумўи кишвар сањ-
ми арзишманд доранд. 

Хизмати њарбї мактаби мардо-
нагї, майдони шарафу ифтихор 
нангу номуси миллї ва роњи тай 
кардаи мардони ватандўсту ќави-
пайкар мебошад. Аз њар як хизмат-
чии њарбї устувориву диловарї ва 
содиќбуданро ба ин касби пурша-
рафу пурифтихор талаб менамояд. 
Аз ин лињоз, дар интихоби касби 
њарбї љавононро зарур аст, ки бо 
иродаи ќавї пешаи касб кунанд.  

Дар ин вазъи ноорому пешгўи-
нашавандаи љањон масъулияти 
њифзу њимояи кишвар бештар ба 
зимаи хизматчиёни њарбї ва мах-
сусан љавонон вогузор мебошад.  
Аз ин рў љавонон-хизматчиёни 
њарбиро мебояд, ки бо як дилу як 
маром, иродаву рўњияи шикастно-
пазир дар касби интихобкардаи 
худ, ба савганди худ  содиќ бо-
шанд. То нафаси охирин ба Прези-
дент ва халќу Ватан содиќона хиз-
мат намоянд. 

Майори гвардия
Саидакбари АБДУЛЛО,

ќисми њарбии 051054

Истиқлолиятро метавон яке аз 
бузургтарин дастоварди миллати 
тоҷик унвон кард. Зеро миллати 
тоҷик кӯҳанбунёд буда, дар тули 
таърих  давлатҳои хурду бузурги 
аз лиҳози сиёсат, илму фарҳанг 
хеле устуворро ташкил намудааст. 
Забони тоҷикиро ҳамчун рукни 
давлатдорӣ ташаккул дода, ба мо 
мерос гузошааст. Пас аз пош хӯр-
дани давлати Сомониён, соли  999 
тоҷикон дигар соҳиби давлате ба 
ин бузургиву шаҳомат набуданд. 

Таърих гувоҳ аст, ки мардуми 
тоҷик тӯли ҳазор сол зери ши-
канҷаву азияти истилогарон мон-
даву бархе аз олимону нависанда-
гон, арбобони калом, табибони 
соҳибтаҷриба, наққошони машҳур 
ва китобҳои нодирро аз даст до-
данд. Касе умед надошт, ки милла-
ти тоҷик соҳиби давлати демокра-
тиву ҳуқуқбунёд мегардад. 

Дар дунё қавму миллатҳое 
ҳастанд, ки то имрӯз аҳолии зиёд 
доранду аммо соҳиби давлат не-
станд. Ба ин мисол шуда метаво-
нанд, курдҳо ки дар рӯи дунё 41 
миллион нафарро ташкил ме-
диҳанд, соҳиби давлат нестанд. 15-
17 миллиони онҳо дар Туркия 
буда, беш аз 4 миллионашон дар 
Ироқ ва боқӣ дар дигар кишварҳо 
сукунат доранд. 

Боиси хушнудист, ки пас аз па-
роканда шудани Иттиҳоди 
Шӯравӣ ба миллати тоҷик муйяс-
сар гардид, давлати мустақили ху-
дро ташкил диҳад. 9 сентябри соли 
1991 Ҷумҳурии Тоҷикистон ис-
тиқлолияти давлатӣ ба даст овард, 
ки ин оғози марҳилаи навин дар 
таърихи миллати тоҷик гардид. 
Аммо оғози ин давраи нав басо 
душвориҳоро ба миён овард, тамо-

ми дастгоҳи идоракунӣ, мақомоти 
маҳаллӣ фалаҷ гашта, давлати на-
вбунёд артиш ҳам надошт. Авзои 
сиёсӣ низ рӯз аз рӯз  хеле тезу тунд 
мегашт, сатҳи иқтисодии кишвар 
муташаниҷ буд, дар баробари ин 
ҷанги шаҳрвандӣ ба миён омад, ки 
хисороти он ба Тоҷикистон мил-
лиардҳо сомонӣ зарар овард ва 
садҳо шахсони бегуноҳ ҷони худро 
аз даст доданд, тифлакон ятим 
монданд. Қавмпарастӣ, маҳалбозӣ 
авҷ гирифт. Мардум гуреза шуда, 

ба хоки Афғонистон панаҳ бур-
данд. Новобаста ба ин бо кӯшиши 
фарзонафарзанди миллат Асосгу-
зори сулҳу ваҳдати миллӣ- Пешвои 
миллат муҳтарам Эмомалӣ Раҳ-
мон Қувваҳои Мусаллаҳи Ҷумҳу-
рии Тоҷикистон дар зери як хайма 
таъсис дода шуд. Дар ин баробар 
рамзҳову муқаддасоти давлат-
дорӣ, аз ҷумла Суруди миллӣ, 
Парчами давлатӣ, Нишони дав-
латӣ, пули миллӣ – сомонӣ қабул 
гардид. Инчунин, гуфту шунидҳо 
низ баҳри барқарор намудани 
сулҳу субот ва оромии давлат бай-

ни ҳукумат ва мухолифини тоҷик 
суръат гирифт. Ҳамин тавр, соли 
1997 пас аз ба имзо расидани Со-
зишномаи истиқрори сулҳ ва ри-
зояти миллӣ дар Тоҷикистони то-
заистиқлол амониву оромӣ 
ҳукмфармо гардид ва кишвар 
оҳиста - оҳиста рӯ ба беҳбудӣ 
овард. Рушди устувори иқтисоди-
ву иҷтимоӣ, болоравии ҳисси ва-
тандӯстиву ватандорӣ, таҳкими 
худшиносиву худогоҳӣ дар миёни 
тамоми табақаҳои ҷомеаи Тоҷики-

стон таъмин гардида, дар амал 
ҷорӣ гардид. Ин ҳама маҳз бо ша-
рофати хиради азалии мардуми 
соҳибмаърифату фарҳангдӯсти 
тоҷик муйяссар гардид. Тоҷики-
стон дар ин давра рӯз аз рӯз рушд 
намуд ва узви созмонҳои байнал-
халқӣ, аз ҷумла узви Созмони Ми-
лали Муттаҳид, Созмони амният 
ва ҳамкорӣ дар Аврупо, Созмони 
ҳамкории Шанхай, Созмони Аҳд-
номаи амнияти дастаҷамъӣ, Соз-
мони ҳамкории исломӣ ва дигар 
ташкилоту созмонҳои байналмил-
лалӣ гардид ва бо пешниҳоду та-

шаббусҳои бузурги худ дар ҳалли 
проблемаҳои умумибашарӣ саҳ-
ми арзанда гузошт. 

Дар ин миён Тоҷикистон ба як-
чанд дастовардҳои бузург ноил 
гардид. Ба кор шурўъ намудани 
якчанд агрегатҳои Нерӯгоҳи барқи 
обии «Роғун» ва бунёду барқарор-
созии дигар неругоҳҳои барқии 
хурду бузург дар кишвар, ҳалли 
проблемаҳои комуникатсионӣ ва 
таъмини озуқаворӣ иқтидори 
иқтисодии Тоҷикистонро боло 
бардошт. Баҳри беҳтар гаштани 
сатҳи дониш, такмили илму техно-
логияи муосир муассисаҳои таъ-
лимии мутобиқ ба талаботи давру 
замон сохта ба истифода дода шуд. 
Иншооти варзишӣ, аз ҷумла дар 
кўчаву маҳалла ба истифода дода-
ни онҳо, рушди футбол, гуштини 
миллӣ ва дигар намудаҳои варзиш 
ба тарзи ҳаёти солими шаҳрван-
дон мусоидат карда, Тоҷикистон-
ро дар мусобиқаҳои сатҳи байнал-
милалӣ муаррифӣ намуд. Дар 
соҳаи фарҳанг низ тағироти куллӣ 
ба миён омад. Ҷашнҳои Наврӯз, 
Меҳргон, Тиргон ва Сада, ки мил-
лати тоҷик онҳоро ҳазорсолаҳо 
ҳифз кардааст, аз нав эҳё гардид ва 
маҳбуби оламиён шуд.

Истиқлолият ба миллати тоҷик 
баҳри эҳёи расму оинҳои ниёгон, 
қалъаҳову ёдгориҳои таърихӣ, 
зинда гардонидани бузургони 
миллат, бунёди корхонаҳои сано-
атӣ, ҳамкориҳои ногусастанӣ бо 
кишварҳои дунё, воридоту соди-
роти маҳсулот ва дар умум устуво-
риву рушди миллату давлатро 
таъмин намуд.

Ёқубҷон  СУЛТОНАЛИЗОДА, 
танзимгар-техники шуъбаи 

иттилоот ва робита бо ҷомеа

Дар ватандорї ба кор ояд
дили як бо забон


